
shrI yAdagiri laxmInRisinha stotram

శ్రీయాదగిరి  లక్ష్మీనృసింహస్తోత్రమ్

నరసింహ రమేశ కృపా జలధే
సురవైరి  హిరణ్య విదారణతః
నరలోక హితార్దరతస్సతతమ్
విజయీభవయాదగిరీశ విభో!॥ ౧॥
కరుణారసపూర విధేయతయాఽ
సురబాలక బాధనివారణతః
సమమేవ విదారితవానసురమ్
విజయీభవయాదగిరీశ విభో!॥౨॥
నరకేసరి రూపనిరూపణతః
సురశేఖర రూప నిరూపకతామ్
గమయన్ శమయన్ నరలోకరుజమ్
విజయీభవయాదగిరీశ విభో!॥ ౩॥
జనతాభిమతార్పణ శీలపతే
భవభీత సముద్ధరణైకమతే 
సురనాయక నాయక లోకపతే
విజయీభవయాదగిరీశ విభో!॥ ౪॥
నరలోకభయానక రూపమిదమ్
ప్రధితమ్  రచయన్ నరలోకభియామ్
సకలస్యతు శాంతి కరోభిమతః
విజయీభవయాదగిరీశ విభో!॥ ౫॥
అవతార గణేశ్వతి చిత్రపదమ్
నరకేసరి మిశ్రిత  రూపమిదమ్
ప్రకటీకురుతేఽఘటితే  ఘటనామ్
తవదివ్యవిధామ్ నరసింహ విభో!॥౬॥

కరుణాకలయాఖిల లోకమిదమ్
సకలార్థ సమృద్ధి రమాభరణమ్
కలయన్ జనికారణకారణభో
విజయీభవయాదగిరీశ విభో!॥ ౭॥
పితాశ్రీనృసింహః  విభుశ్రీనృసింహః
గతిశ్రీనృసింహః  ధనమ్ శ్రీనృసింహః
భజేశ్రీనృసింహమ్  - భజే శ్రీనృసింహమ్
నృసింహమ్ భజేయాదశైలేశమీశమ్  ॥౮॥
నమేజ్ఞానమాత్యంతికో  భక్తిభావః
నమేసాధుచర్యాత్వమేవాసి సర్వమ్
ఇతీవాపివిశ్వాస ఐషః త్వదీయః
త్వదీయోప్యహమ్ సర్వమేవమ్ త్వదీయమ్ ॥౯॥
త్వదీయేసమస్తే మదీయత్వభావాత్
చిరాత్సంభృతాత్ మోహితోనాథసత్యమ్
ఇదానీమ్ తు లక్ష్మీశసేవావిశేషాత్
నిరస్తమ్ హి మే మోహజాతమ్ సమస్తమ్ ॥ ౧౦॥
అజానతామయానాథ! జన్మకోటిశతైరపి
కృతాని సర్వపాపాని క్షంతవ్యాని దయామయ ॥ ౧౧॥
॥ ఇతి శ్రీ వాంగీపురమ్ నరసింహాచార్య విరచితం
శ్రీ యాదగిరి లక్ష్మీనృసింహ స్తోత్రం  సమాప్తమ్ ॥

